
Abstrak: Buku ini ditulis sebagai panduan kepada para guru, keluarga,
MBPK dan masyarakat tentang pendekatan yang boleh digunakan dalam
membantu MBPK MP menentukan masa depan kerjaya dan kehidupan
mereka. Buku ini ditulis berdasarkan kajian yang telah dijalankan terhadap
pelaksanaan Program Transisi Kerjaya (PTK) MBPK MP di sekolah yang
telah dapat melahirkan murid yang mampu mendapat dan mengekalkan
pekerjaan hasil daripada program tersebut.

Buku ini membincangkan dan menjelaskan tentang tujuh amalan dalam
pelaksanaan PTK untuk MBPK MP iaitu persekolahan, perancangan
berpusatkan murid, struktur program, kolaborasi bersama institusi
pendidikan vokasional awam, swasta dan industri, penglibatan keluarga,
perkembangan murid dan kesediaan pengalaman kerja murid. Selain itu,
perkara yang dikupas di dalam buku ini juga adalah berkaitan penglibatan
industri dalam pelaksanaan PTK tersebut yang boleh dijadikan panduan
dalam pelaksanaannya. Seterusnya, cabaran dalam pelaksanaan PTK turut
dijelaskan yang membawa kepada pelbagai cadangan penambahbaikan
program.

Kata Kunci: Murid Berkeperluan Pendidikan Khas (MBPK), Program
Transisi Kerjaya (PTK), industri

‘ ‘ Transisi Kerjaya.indd 2 @ 27/02/2018 3:31 PM‘ ‘



‘Transisi Ker

Pen

=

1dikan

Khas ‘

[ . . T — T
- | === |
o [
| MOHAMAD HISYAM MOHD. HASHIM €
\HTI NOR IDAYU MOHD NASSIR " M



‘Transisi Kerj
Pﬁnd ’aﬁa
Khas

— — —— et

. Teori dan Amalan .

MOHAMAD HISYAM MOHD. HASHIM Pgme Tl
SITI NOR IDAYU MOHD NASSIR I EIREIN

2017




®

© Penerbit UTHM
Cetakan Pertama 2017

Hak cipta terpelihara. Menghasilkan semula mana-mana artikel, ilustrasi dan
kandungan buku ini dalam apa jua bentuk elektronik, mekanikal fotokopi,
rakaman atau apa-apa bentuk tanpa kebenaran bertulis terlebih dahulu
daripada Pejabat Penerbit Universiti Tun Hussein Onn Malaysia, Parit Raja,
Batu Pahat, Johor adalah dilarang. Mana-mana rundingan tertakluk kepada
pengiraan royalti dan honorarium.

Perpustakaan Negara Malaysia Pengkatalogan Data Penerbitan

Mohamad Hisham Mohd. Hashim, Prof. Madya, Dr.
Transisi Kerjaya Pendidikan Khas Vokasional: Teori dan Amalan /
MOHAMAD HISYAM MOHD. HASHIM, SITI NOR IDAYU MOHD
NASSIR.
Includes index
Bibliography: page 105
ISBN 978-967-2110-45-3
1. Children with disabilities--Vocational education--Malaysia.
2. Learning disabled youth--Vocational guidance--Malaysia.
3. Vocational education. I. Siti Nor Idayu Mohd. Nasir.
II. Judul

@ Diterbitkan oleh:
Penerbit UTHM
Universiti Tun Hussein Onn Malaysia
86400 Parit Raja,
Batu Pahat, Johor
No. Tel: 07-453 8698/8529
No. Faks: 07-453 6145

Laman web: http://penerbit.uthm.edu.my
E-mel: pt@uthm.edu.my
http://e-bookstore.uthm.edu.my

Penerbit UTHM adalah anggota
Majlis Penerbitan Ilmiah Malaysia
(MAPIM)

Dicetak oleh:
PERCETAKAN MUAFAKAT JAYA SDN. BHD.
No.6 Jalan Perdagangan 16,
Taman Universiti Industrial Park,
81300 Skudai, Johor Bahru.

iv

‘ ‘ Transisi Kerjaya.indd 4 @

27/02/2018 3:31 PM‘ ‘



Prakata

Pendahuluan

Senarai Singkatan

BAB 1
BAB 2

BAB 3
BAB 4
BAB 5
BAB 6
BAB 7

@ BAB 8
BAB 9

BAB 10
BAB 11
BAB 12
BAB 13
BAB 14
BAB 15
BAB 16

Mg 0O % >

‘ ‘ Transisi Kerjaya.indd 5

BAHAGIAN 1: TEORI
Pendidikan Khas

Isu Kerjaya Murid Berkeperluan Pendidikan Khas
(MBPK)

Kurikulum Pendidikan Khas

Pendidikan Vokasional

Program Transisi Kerjaya

Model-Model dalam Transisi Kerjaya

Teori-Teori Transisi Kerjaya
BAHAGIAN 2: AMALAN

Kerangka Amalan Transisi Kerjaya

Persekolahan Pendidikan Khas Masalah
Pembelajaran

Perancangan Berpusatkan Murid

Struktur Program Transisi Kerjaya

Kolaborasi

Penglibatan Keluarga

Perkembangan Murid

Kesediaan Pengalaman Kerja

Cabaran dan Cadangan Pelaksanaan

LAMPIRAN

Konsep Program Transisi Kerjaya (PTK)
Bentuk Program Transisi Kerjaya (PTK)
Contoh Rancangan Pendidikan Individu (RPI)
Contoh Analisis Tugasan

Contoh Penilaian Perkembangan Murid

11
15
19
25
33

51
55

57
61
65
73
75
81
83

87
88
93
98
99

27/02/2018 3:31 PM‘ ‘



Glosari
Bibliografi

Biografi
Indeks

‘ ‘ Transisi Kerjaya.indd 6

vi

103
105
113
115

27/02/2018 3:31 PM‘ ‘



Pendidikan untuk Murid Berkeperluan Pendidikan Khas (MBPK)
semakin mendapat perhatian terutamanya dalam menentukan bidang
kerjaya setelah mereka menamatkan alam persekolahan. Kementerian
Pendidikan Malaysia (KPM) juga memandang serius isu ini. Oleh
yang demikian, KPM telah menyatakan di dalam Pelan Pembangunan
Pendidikan Malaysia (2013-2025) bahawa kementerian berhasrat untuk
melaksanakan program transisi MBPK ke arah kerjaya. Tujuan buku
ini adalah untuk meningkatkan pemahaman dalam kalangan pembaca
mengenai Transisi Kerjaya Pendidikan Khas difokuskan kepada Murid
Berkeperluaan Pendidikan Khas (MBPK).

Buku yang bertajuk “Transisi Kerjaya Pendidikan Khas Vokasional:
Teori dan Amalan’ ini mengandungi 16 bab dan sesuai digunakan
oleh pengubal dasar pendidikan khas, murid pendidikan khas, guru,
pengetua, pelajar siswazah dan pengamal pendidikan khas. Buku ini
penting dan sesuai digunakan kerana telah disusun dengan teratur,
mengandungi bab yang penting, terkandung pengetahuan teoritikal
dan amalan. Penghasilan buku ini adalah hasil daripada penyelidikan,
idea dan pengalaman penulis. Sekalung penghargaan diucapkan kepada
Dekan Fakulti Pendidikan Teknikal dan Vokasional, Universiti Tun
Hussein Onn Malaysia di atas sokongan, bimbingan, nasihat, dorongan
dan kata-kata semangat yang sentiasa diberikan sepanjang penulisan
sehingga terbitnya buku ini. Seterusnya, jutaan terima kasih kepada
pihak sekolah, guru-guru PPKI dan MBPK MP atas segala kerjasama
dan komitmen yang diberikan. Tidak lupa juga penghargaan kepada
pihak Bahagian Pendidikan Khas (BPK), Kementerian Pendidikan
Malaysia (KPM) kerana memberi kebenaran untuk mendapatkan
maklumat dan kerjasama yang amat baik lagi cemerlang. Penulis juga
ingin merakamkan ucapan terima kasih kepada isteri, Nor Huda binti
Teh@Ismail di atas segala pengorbanan, doa, tolak ansur dan kerjasama
dalam tempoh menghasilkan buku ini. Seterusnya buat cahaya mata,

Buku “Transsisi Kerjaya Pendidikan Khas Vokasional: Teori dan Amalan”
merupakan satu platform ke arah membantu dan memastikan haluan
kerjaya murid Pendidikan Khas. Buku ini yang mengandungi 16 bab,
ditulis untuk berkongsi dengan pembaca tentang pelaksanaan PTK yang
boleh membentuk diri murid ke arah mempunyai kemahiran bekerja
dan berkerjaya. Bab 1-7 membentangkan dan memperkatakan tentang
perkhidmatan pendidikan khas, isu kerjaya MBPK dan kurikulum
pendidikan khas. Seterusnya Pendidikan Vokasional, PTK untuk MBPK
MP, model-model dalam transisi kerjaya MBPK MP, teori-teori transisi
kerjaya dan kajian kes mengenai pelaksanaan PTK untuk MBPK MP.

Seterusnya, bab 8-16 pula memperkatakan tentang amalan-amalan
transisi kerjaya MBPK MP iaitu dari segi persekolahan, perancangan
berpusatkan murid, struktur PTK, kolaborasi bersama institusi
pendidikan vokasional swasta, awam dan industri, penglibatan keluarga,
perkembangan murid dan kesediaan pengalaman kerjaya murid dalam
pelaksanaan PTK MBPK MP. Bahagian ini juga ini menekankan
pendekatan dan strategi industri dalam PTK MBPK MP dan bagaimana
PTK dengan penglibatan industri boleh menjadi panduan kepada
pelaksanaan untuk MBPK MP dan akhirnya cabaran dan cadangan
dalam pelaksanaan PTK untuk MBPK MP. Penulis berharap dengan
perkongsian penulisan ini, pelaksanaan PTK untuk MBPK MP dapat
diperluaskan supaya dapat memberi manfaat dalam bidang pendidikan
khas, murid, keluarga dan masyarakat.

Berdasarkan Akta Pendidikan 1996, Peraturan-peraturan Pendidikan
(Pendidikan Khas 2013) Bahagian 3, ‘Pendidikan Khas' ertinya
pendidikan bagi murid berkeperluan pendidikan khas di suatu sekolah
khas, atau di sekolah yang melaksanakan PPKI atau Program Pendidikan
Khas Inklusif, pada peringkat pendidikan pra sekolah, pendidikan
rendah, pendidikan menengah atau pendidikan lepas menengah. Akta
tersebut juga menyatakan bahawa ‘Murid Berkeperluan Pendidikan
Khas (MBPK)’ ertinya murid yang diperakukan oleh pengamal
perubatan, ahli audiologi atau ahli psikologi, mengikut mana-mana yang
berkenaan, sama ada dalam perkhidmatan kerajaan atau tidak, sebagai
murid yang mempunyai ketidakupayaan penglihatan, ketidakupayaan
pendengaran, ketidakupayaan pertuturan, ketidakupayaan fizikal,
masalah pembelajaran atau mana-mana kombinasi ketidakupayaan, atau
ketidakupayaan dan masalah, seperti yang disebut (Malaysia, 2013).

Pendidikan khas adalah program atau perkhidmatan yang direka khas
bagi melengkapkan keperluan seseorang individu yang luar biasa dan
memerlukan bahan-bahan pengajaran khas, teknik pengajaran yang luar
biasa serta kemudahan-kemudahan yang tertentu (Kauffman & Hallahan,
2005). Peter, Emeliana & Mohd Sofi (2010) pula menyatakan bahawa
murid khas atau individu istimewa merupakan sekumpulan murid yang
kurang upaya dan mengalami masalah pembelajaran. Pelbagai istilah
yang digunakan terhadap individu berkeperluan khas seperti individu
luar biasa, individu kurang upaya, individu yang mengalami kecacatan,
individu istimewa dan individu yang berisiko. Namun, pendidikan khas
dalam konteks Kementerian Pendidikan Malaysia (KPM) dilaksanakan
melalui sekolah khas untuk murid bermasalah penglihatan dan
pendengaran. Manakala bagi individu bermasalah pembelajaran pula

Golongan berkeperluan khas juga seperti insan lain yang memerlukan
pekerjaan supaya tidak hanya bergantung harap kepada keluarga dan
menunggu ihsan daripada orang lain untuk memenuhi keperluan
kehidupan seharian. Kesukaran golongan berkeperluan khas terutama
murid Masalah Pembelajaran (MP) untuk mendapatkan pekerjaan
merupakan satu isu yang perlu diberi perhatian serius (Abdullah et al.
2015).Iniadalah kerana peluang pekerjaan tidak terjamin untuk golongan
berkeperluan khas walaupun mereka diberi peluang pendidikan yang
sama (Nasri et al. 2010). Perkara utama yang mereka harus hadapi adalah
persaingan yang meliputi peluang pekerjaan, kemahiran yang diperlukan
ditambah pula dengan keupayaan dan kemampuan fizikal yang kurang,
pandangan negatif masyarakat (Mat Daros et al. 2012) serta kekurangan
kemahiran yang selari dengan kehendak majikan (Abdullah et al. 2015).

Selain itu, Kementerian Pendidikan Malaysia (2013) berpendapat
bahawa murid berkeperluan khas tidak tersedia untuk diambil bekerja
disebabkan laluan kerjaya yang kurang jelas untuk mereka. Berdasarkan
laporan daripada Pelan Pembangunan Pendidikan Malaysia (PPPM)
2013 - 2025, pada tahun 2012, sebanyak 1,934 murid berkeperluan
khas daripada sekolah pendidikan khas, vokasional dan arus perdana
menamatkan pendidikan pada Tingkatan Lima. Namun, tiada program
penempatan kerja yang standard disediakan untuk murid berkeperluan
khas dan bilangan yang akan diambil bekerja adalah tidak jelas. Tambahan
pula golongan ini masih lagi dipertikaikan keupayaan mereka oleh
masyarakat menyebabkan ramai yang masih tidak mempunyai pekerjaan
walaupun setelah menamatkan persekolahan (Mohd Isa & Abdul Kadir,
2013). Namun begitu, terdapat juga organisasi yang menyedari bahawa
kurangnya sokongan dan perhatian yang memulakan dasar negara untuk
mewujudkan sistem sokongan pekerjaan untuk golongan tersebut (Ng
Lee et al. 2013).

TEORI

Berdasarkan Akta Pendidikan 1996, Peraturan-peraturan Pendidikan
(Pendidikan Khas 2013) Bahagian 3, ‘Kurikulum Pendidikan Khas’

ertinya:

a.

Kurikulum Kebangsaan;
Kurikulum Kebangsaan yang diubahsuai oleh Ketua Pendaftar;

Kurikulum yang direka bentuk khusus oleh Ketua Pendaftar;
atau

apa-apa kurikulum latihan kemahiran pada pendapat Ketua
Pendaftar, sesuai dan bermanfaat bagi Murid Berkeperluan
Pendidikan Khas (MBPK)

Bagi melaksanakan Pendidikan Khas, berdasarkan akta tersebut juga,
Peraturan-Peraturan Pendidikan Khas (2013) Bahagian 8 (1) menyatakan

bahawa:

a.

‘ ‘ Transisi Kerjaya.indd 11

mana-mana orang yang terlibat dalam pelaksanaan Pendidikan
Khas hendaklah menggunakan Kurikulum Pendidikan Khas;

seseorang guru hendaklah menggunakan Rancangan Pendidikan
Individu (RPI) dan

seseorang guru boleh membuat pengubahsuaian kepada
kaedah atau teknik pengajaran dan pembelajaran, masa yang
diperuntukkan bagi setiap aktiviti, susunan aktiviti dan bahan
bantu mengajar.

11

Bidang vokasional merupakan satu konsep pendidikan yang
berorientasikan kerjaya dan konsep keseluruhan pendidikan vokasional
adalah untuk pembangunan kompetensi termasuk individu, kecekapan
kerja, latihan yang berkesan, konsep pengajaran serta konsep
pembelajaran yang diperlukan untuk memasuki pasaran kerja (Rasul et al.
2012). Program yang dijalankan dalam kurikulum pendidikan vokasional
yang disediakan kepada Murid Berkeperluan Pendidikan Khas (MBPK)
Masalah Pembelajaran (MP) di peringkat menengah seharusnya relevan
dengan keperluan pasaran kerja semasa serta bersesuaian dari segi
keupayaan fizikal dan mental murid itu sendiri (Mohd Isa et al. 2009).
Ini adalah kerana kajian Paul (2011) mendapati bahawa individu yang
terlibat dengan gabungan program akademik dan pendidikan vokasional
dapat memberi kesan positif kepada ciri-ciri pekerjaan seterusnya dapat
mengekalkan pekerjaan tersebut kerana perubahan tingkah laku ke arah
yang positif, penglibatan sosial dan kemampuan untuk bekerja dengan
baik.

Bagi memastikan pelaksanaan program dalam kurikulum pendidikan
vokasional dapat dilaksanakan secara berkesan, guru-guru pendidikan
khas perlu memperoleh pengetahuan yang kukuh dalam bidang
tersebut, di samping memberi tumpuan kepada strategi pembelajaran
dan pengajaran (Dupoux, 2008) peranan pengetua dan kaunselor amat
diperlukan (Mat Daros et al. 2012), pihak ibu bapa perlu memberikan
sokongan yang kuat kepada pihak institusi sementara pihak-pihak luar
perlu lebih proaktif dan kemudahan asas perlu disediakan dengan
lengkap bagi tujuan pelaksanaan kurikulum (Mohd Isa et al. 2009). Selain
itu, Polloway, Patton & Serna (2001) mendapati lapan bentuk latihan
vokasional yang boleh diterapkan dalam program transisi ke arah alam
pekerjaan MBPK. Rajah 4.1 menunjukkan latihan vokasional berasaskan
sekolah untuk MBPK.

15

Program Transisi Kerjaya

Program transisi sekolah ke kerjaya bagi Murid Berkeperluan
Pendidikan Khas (MBPK) Masalah Pembelajaran (MP) dibentuk
berasaskan latihan vokasional di sekolah menengah teknik dan
vokasional dan dirancang dengan lebih spesifik kerana mengambil kira
keupayaan dan kebolehan individu berkeperluan khas (Hamdan, 2003).
Namun begitu, perkembangan pelaksanaan Program Transisi Kerjaya
(PTK) untuk MBPK MP di Malaysia adalah sedikit terkebelakang
jika dibandingkan dengan luar negara. Pendidikan Khas luar negara
seperti Amerika telah lama melaksanakan program transisi ke arah
kerjaya MBPK yang bermula seawal tahun 80-an melalui konsep tahap
perkhidmatan masyarakat dalam membolehkan MBPK memperolehi
pekerjaan selepas tamat sekolah (Kohler & Field, 2003). Pelbagai
kajian telah dijalankan dengan penghasilan pelbagai dapatan dalam
meningkatkan perkhidmatan transisi ke arah kerjaya MBPK di negara
mereka.

Transisi MBPK MP merupakan peralihan atau perubahan daripada
setiap peringkat iaitu dari prasekolah ke sekolah rendah, dari
sekolah rendah ke sekolah menengah dan dari sekolah menengah ke
komuniti iaitu kehidupan dewasa dan alam pekerjaan (Zainal Abidin,
2009). Konsep transisi pendidikan khas mengikut konteks Bahagian
Pendidikan Khas (BPK) adalah seperti dalam Rajah 5.1.

19

Model-Model dalam
Transisi Kerjaya

Terdapat pelbagai model dan teori berdasarkan kajian-kajian terdahulu
yang mengandungi pelbagai elemen dan komponen dalam menghasilkan
sesebuah Program Transisi Kerjaya (PTK) yang berjaya. Antara model-
model yang boleh dijadikan sebagai rujukan dalam pelaksanaan PTK
ialah:

i. ~ Model Pilihan Transisi untuk Murid Berkeperluan Pendidikan
Khas (MBPK) (Rojewski, 1992),

ii. Taksonomi Program Transisi (Kohler & Field, 2003),

iii. ~ Standard Transisi dan Petunjuk Kualiti untuk Pendidikan
Menengah dan Transisi (Kedewasaan) (Blackmon, 2008),

iv. ' Model Perancangan Transisi Alternatif untuk Murid Pendidikan
Khas (Karahalis, 2011), dan

v.  Model Hubungan Pekerjaan (Thijssen, Heijden & Rocco, 2008).

Model Pilihan Transisi untuk MBPK

Model Pilihan Transisi untuk MBPK merupakan hasil kajian Rojewski
(1992). Walaupun kajian ini telah lama dijalankan, namun kajian-kajian
terbaharu tentang perkhidmatan transisi kerjaya untuk MBPK masih
lagi menggunakan hasil kajian beliau yang bertajuk ‘Kunci Komponen
Terhadap Model Perkhidmatan Transisi untuk Murid Berkeperluan
Khas’ sebagai rujukan. Rajah 6.1 menunjukkan Model Pilihan Transisi
untuk MBPK yang dihasilkan oleh Rojewski (1992).

25

Teori-Teori Transisi Kerjaya

Berdasarkan model-model yang boleh dikaitkan dengan transisi kerjaya
Murid Berkeperluan Pendidikan Khas (MBPK) Masalah Pembelajaran
(MP), Taksonomi Program Transisi berdasarkan kajian Kohler & Field
(2003) merupakan satu model yang terhasil berdasarkan kajian terhadap
transisi kerjaya untuk murid berkeperluan khas di Amerika. Oleh yang
demikian, perbincangan bagi teori-teori yang berkaitan dengan transisi
kerjaya MBPK MP difokuskan kepada elemen-elemen yang terkandung
di dalam model tersebut. Terdapat lima elemen penting iaitu perancangan
berpusatkan murid, perkembangan murid, kolaborasi antara agensi dan
pelbagai disiplin, penglibatan keluarga dan struktur program. Namun
begitu, setiap elemen yang dibincangkan akan dikaitkan dengan pelbagai
teori berdasarkan pelbagai kajian terdahulu.

Perancangan Berpusatkan Murid

Perancangan berpusatkan murid merupakan pembentukan matlamat
murid dengan menggunakan maklumat penaksiran yang releven sebagai
asas perancangan, penglibatan murid tersebut dalam perancangan dan
membuat keputusan serta penilaian murid terhadap kemajuan diri
dalam menuju matlamat tersebut (Kohler & Field, 2003). Berdasarkan
Model Konseptual Kurikulum Pendidikan Khas yang telah diterangkan
sebelum ini di bawah subtajuk 3.1 (Kurikulum Pendidikan Khas),
perancangan kurikulum untuk MBPK MP adalah ke arah kehidupan
bermakna mereka. Oleh itu, Peter et al. (2010) telah membuat inovasi
terhadap model tersebut dan terhasilnya Model Penyatuan Pendidikan
Khas seperti di dalam Rajah 7.1.

33

Kerangka Amalan Transisi Kerjaya

Kerangka Amalan Transisi Kerjaya ini telah dibina berdasarkan hasil
dapatan kajian yang telah dijalankan terhadap Pelaksanaan Program
Transisi Kerjaya (PTK) Murid Berkeperluan Pendidikan Khas (MBPK)
Masalah Pembelajaran (MP). lanya merangkumi pelaksanaan PTK untuk
MBPK MBP, penglibatan industri dalam PTK tersebut dan panduan yang
terhasil kepada pelaksanaannya. Rajah 8.1 merupakan Kerangka Amalan
Transisi Kerjaya MBPK MP berdasarkan iklim pendidikan di Malaysia.

AMALAN

Persekolahan

Struktur
Program

Perancangan
Berpusatkan
Murid

Amalan
Transisi
Kerjaya

MBPK MP

Perkembangan
Murid

Penglibatan

Rajah 8.1: Kerangka Amalan Transisi Kerjaya MBPK MP

Elemen persekolahan di dalam Program Transisi Kerjaya (PTK)
untuk Murid Berkeperluan Pendidikan Khas (MBPK) Masalah
Pembelajaran (MP) adalah berdasarkan amalan sekolah sebagai
pelaksana, memberikan sokongan, membekalkan kemahiran, memantau
perkembangan, perunding dan pemudah cara, serta fasilitator dan
pengurus. Persekolahan merupakan satu kategori utama dalam amalan
transisi kerjaya MBPK MP. Ini adalah kerana sekolah yang mempunyai
PPKI memainkan peranan yang sangat penting dalam memulakan
pelaksanaan PTK kerana menempatkan MBPK MP dengan kepelbagaian
individu dan bertanggungjawab memberikan perkhidmatan pendidikan
dalam melahirkan murid yang mempunyai kehidupan bermakna, di
mana mereka bersedia melangkah ke alam pekerjaan dan alam dewasa.
Oleh kerana PPKI merupakan satu unit kecil yang ditempatkan di
sekolah menengah harian, setiap perancangan dan pelaksanaan PTK
memerlukan sokongan daripada pentadbiran sekolah.

Kajian Mohd Isa et al. (2009) menyokong perkara tersebut kerana
peranan pihak sekolah terutamanya pengetua amat diperlukan dengan
menggalakkan dan mewujudkan hubungan baik antara sekolah dengan
masyarakat, menggalakkan pendekatan untuk proses perancangan dan
penilaian, membantu dalam pembangunan dasar-dasar dan prosedur
tertentu yang berkaitan dengan proses penilaian dan memastikan
bahawa sumber-sumber yang diperlukan adalah mencukupi dalam
pelaksanaan program transisi kerjaya yang dijalankan. Pihak sekolah
juga perlu memastikan PPKI menjalankan proses Pengajaran dan
Pembelajaran (P&P) mengikut peraturan dan kurikulum yang telah
ditetapkan oleh Bahagian Pendidikan Khas (BPK) dalam melatih murid
dengan kemahiran untuk bekerja melalui PTK yang dirancang.

Perancangan berpusatkan murid merupakan kategori penting dalam
pelaksanaan Program Transisi Kerjaya (PTK) untuk Murid Berkeperluan
Pendidikan Khas (MBPK) Masalah Pembelajaran (MP) yang merujuk
kepada penentuan diri ke arah kehidpan bermakna, kemahiran advokasi
diri, pembentukan matlamat masa depan, dan tindakan masa depan.
Menurut Blackmon (2008), persekolahan yang efektif menyediakan
individu untuk menjadi warganegara yang produktif, melanjutkan
pelajaran, melibatkan diri dalam pekerjaan yang bermakna dan bekerja
ke arah mencapai matlamat hidup mereka. Perancangan dan pelaksanaan
PTK untuk MBPK MP dalam membentuk penentuan diri ke arah
kehidupan bermakna adalah di mana murid memahami tujuan hidup
melalui refleksi diri merujuk kepada tahap keupayaan, kecenderungan,
minat dan umur mereka. Peter et al. (2010) juga berpendapat MBPK
MP perlu mempunyai kemahiran keazaman diri untuk menyatakan
kesediaan kendiri mereka kepada orang lain di samping melakukan
refleksi diri dan memahami tujuan hidup. Ini kerana menurut Kohler
& Field (2003), keazaman diri dan refleksi diri merupakan dua elemen
penting dalam perancangan berfokuskan murid. Paez & Arendt (2014)
pula menyatakan bahawa umur dan tahun-tahun berkerja memberi
kesan positif ke atas sikap tentang kepentingan memperolehi kemahiran
untuk MBPK bekerja. Manakala Blackmon (2008) juga mendapati
keupayaan diri yang unik, minat dan keutamaan menyumbang kepada
penentuan matlamat dan keputusan murid.

Selain itu, penentuan diri ke arah kehidupan bermakna juga melibatkan
persediaan diri dari segi fizikal, mental, emosi dan kemahiran. Amiruddin
et al. (2014) turut sependapat kerana mendapati tahap kesediaan murid
dalam sesuatu perkara dapat diterapkan melalui persiapan mental, sikap
dan emosi. Peter et al. (2010) juga menyokong halini dari aspek penentuan

Struktur Program Transisi Kerjaya

Pelaksanaan Program Transisi Kerjaya (PTK) untuk Murid Berkeperluan
Pendidikan Khas (MBPK) Masalah Pembelajaran (MP) juga merujuk
kepada struktur program. Dalam menentukan perancangan PTK untuk
MBPK MP dapat dilaksanakan dengan berkesan, struktur program yang
dirangka mestilah berdasarkan kurikulum pendidikan khas. Program
Keusahawanan (PTK asas), Program PK Possible, Program Buying Seats
(PTK penuh) dan Program Job Coaching (PTK separa) merupakan
program yang berjaya mempersiapkan MBPK MP ke alam kerjaya dan
kedewasaan. Hal ini selari dengan Poniran (2010) kerana PTK yang
dirancang dan dilaksanakan pada peringkat sekolah menengah adalah
berbentuk asas, separa dan penuh. Polloway et al. (2001) pula mendapati
program transisi sekolah ke kerjaya untuk MBPK boleh diterapkan
melalui latihan vokasional berasaskan sekolah merangkumi aspek-
aspek yang menjadi pemangkin dalam latihan yang diberikan iaitu
latihan vokasional biasa, latihan vokasional komuniti, latihan vokasional
adaptasi, latihan distributif, latihan kerja, pengalaman kerja, sokongan
pekerjaan dan latihan kerja kampus.

Program Keusahawanan merupakan PTK asas dengan menggunakan
pendekatan pendidikan merentas kurikulum di mana mata pelajaran
berdasarkan kurikulum yang telah ditetapkan dipilih dan digabung
jalin ke arah memberikan perkhidmatan mengikut kepelbagaian murid
untuk berkemahiran. Program ini dilaksanakan pada peringkat dalaman
sekolah dengan penglibatan murid dan guru dengan memasarkan
produk yang telah dihasilkan. Hal ini disokong oleh Mohd Isa & Abdul
Kadir (2013) kerana mendapati kemahiran yang sangat diperlukan oleh
MBPK MP di PPKI sekolah menengah adalah dalam bidang kemahiran
yang mana ianya akan digabungkan dengan kemahiran keusahawanan.
Selain itu, Gugerty et al. (2008) juga berpendapat bahawa sekolah

Program Pendidikan Khas Integrasi (PPKI) menjalankan Program
Transisi Kerjaya (PTK) untuk Murid Berkeperluan Pendidikan Khas
(MBPK) Masalah Pembelajaran (MP) melalui kolaborasi bersama
institusi pendidikan vokasional awam dan swasta serta industri. Amalan
kolaborasi tersebut melibatkan murid, keluarga, sekolah dan pelbagai
agensi dalam penyaluran perkhidmatan ke arah kerjaya murid. Oleh yang
demikian, tindakan kolaboratif tersebut melibatkan aspek pengurusan
masa, tempat dan kewangan. Kohler & Field (2003) turut sependapat
kerana tindakan kolaboratif memainkan peranan dalam perkembangan
program serta penyaluran perkhidmatan.

Aspek pengurusan masa merupakan elemen penting dalam PTK untuk
MBPK MP kerana berkait dengan faktor umur dan tempoh pelaksanaan
mengikut program. Hal ini disokong oleh Mohd Isa & Abdul Kadir
(2013) kerana murid pendidikan khas mempunyai keistimewaan untuk
terus belajar di sekolah sehingga berumur 19 tahun dan seterusnya
boleh memilih untuk bekerja. Selain itu, aspek pengurusan tempat juga
memainkan peranan penting dalam pelaksanaan PTK bersama industri.
Hal ini adalah kerana penempatan murid untuk menjalani latihan
industri di luar bidang kuasa pihak sekolah. Namun begitu, penempatan
yang dibuat oleh pihak industri adalah tidak membebankan murid kerana
mengambil kira faktor jarak tempat latihan dengan rumah dan sekolah.
Perkara ini disokong oleh Blackmon (2008) kerana aktiviti berkaitan
dengan PTK untuk MBPK adalah merujuk kepada perkhidmatan,
kemudahan dan sokongan yang diberikan oleh pihak yang terlibat
dengan mereka.

Pelaksanaan PTK melalui kolaborasi sekolah bersama institusi pendidikan
vokasional dan industri juga melibatkan pengurusan kewangan dari

Amalan penglibatan keluarga dalam pelaksanaan Program Transisi
Kerjaya (PTK) untuk Murid Berkeperluan Pendidikan Khas (MBPK)
Masalah Pembelajaran (MP) adalah penting dalam merancang dan
memberi perkhidmatan pendidikan dan transisi. Ini adalah kerana
terdapat tiga fokus utama iaitu penglibatan, hak dan latihan. Kenyataan
ini disokong oleh Kohler & Field (2003) kerana latihan berfokuskan
penglibatan keluarga boleh meningkatkan kemampuan bekerja murid
bersama guru dan pelbagai pihak dengan efektif. Oleh itu, keluarga
berperanan untuk terlibat secara langsung dalam perancangan dan
perjalanan transisi MBPK MP, membuat keputusan dan juga sebagai
jurulatih. Keluarga juga bertanggungjawab menghantar murid tersebut
ke tempat latihan dan sanggup menanggung sebarang risiko sepanjang
tempoh latihan yang dijalankan.

Selain itu, keluarga mempunyai hak dalam perjumpaan semasa
pembinaan RPI dalam menetapkan matlamat masa depan murid.
Ibu bapa atau keluarga juga berhak dalam membuat sebarang pilihan
dalam menentukan program yang bersesuaian untuk murid. Mereka
juga boleh mengemukakan sebarang idea, pendapat atau pandangan
yang bersesuaian semasa perbincangan. Menurut Blackmon (2008),
penyertaan keluarga boleh menggalakkan pertumbuhan sosial, emosi,
fizikal, akademik, dan pekerjaan murid. Dari segi latihan pula, keluarga
boleh membantu guru dalam memberikan latihan kemahiran kepada
murid supaya berlaku kesinambungan tentang kemahiran yang dipelajari
di sekolah dan dipraktikkan di rumah. Dengan itu, murid tersebut
dapat menguasai bidang kemahiran dengan baik dan cepat. Blackmon
(2008) juga berpendapat bahawa keluarga boleh terlibat secara langsung
dalam memberikan latihan kepada anak-anak mereka bagi memastikan
kemahiran yang dipelajari dapat diamalkan dan kekal dalam ingatan
mereka.

Perkembangan Murid Berkeperluan Pendidikan Khas (MBPK) Masalah
Pembelajaran (MP) dianalisis berdasarkan Rancangan Pendidikan
Individu (RPI) melalui analisis tugasan dan dokumen tahap pencapaian
murid. Selain itu, perkembangan murid juga dilihat melalui pemerhatian
dan laporan daripada pihak institusi atau industri. Analisis dokumen
terhadap RPI MBPK MP yang menjalani Program Transisi Kerjaya
(PTK) menunjukkan bahawa maklumat yang terkandung dalam
dokumen tersebut adalah maklumat diri murid, kekuatan dan kelemahan
murid, matlamat jangka panjang, objektif jangka pendek, tempoh masa,
pendekatan, tempat latihan dan individu yang terlibat. RPI tersebut
disokong dengan analisis tugasan serta dokumen tahap pencapaian
murid bagi menilai perkembangan murid tersebut dari segi kemahiran
asas dan keupayaan kehidupan seharian, keupayaan bekerja dan ciri-ciri
tingkahlaku dan kehidupan bermasyarakat. Rekod pencapaian murid
berdasarkan dokumen tersebut dibuat pada setiap bulan dan diplotkan
ke dalam graf perkembangan yang kemudiaannya akan dicatatkan di
dalam RPI setelah tamat tempoh percubaan selama tiga bulan.

Berikut di dalam Jadual 14.1 merupakan satu contoh analisis dokumen
terhadap tahap pencapaian seorang MBPK MP, sewaktu menjalanilatihan
industri dalam pembuatan dan penyediaan makanan semasa tempoh
percubaan. Penilaian dibuat pada setiap bulan dan berdasarkan graf
perkembangan beliau yang menunjukkan peningkatan membolehkan
beliau diambil menjadi seorang pekerja tetap bermula tahun 2012
sehingga kini masih kekal bekerja.

Kesediaan pengalaman kerja Murid Berkeperluan Pendidikan Khas
(MBPK) Masalah Pembelajaran (MP) adalah berdasarkan kesedaran
kerjaya, penerokaan kerjaya dan penilaian kerjaya. Kesediaan
pengalaman kerja murid diterapkan melalui proses pembelajaran bilik
darjah dan tempat kerja yang dijalankan dalam pelaksanaan Program
Transisi Kerjaya (PTK). Hal ini disokong oleh Blackmon (2008) kerana
kesediaan pengalaman kerja melalui pengalaman pembelajaran adalah
untuk membantu golongan tersebut bersedia untuk mendapat kejayaan
dalam pendidikan menengah, kerjaya dan hidup berdikari. Selain itu,
kesedaran pengalaman kerja dapat dipupuk berdasarkan minat murid
untuk bekerja melalui PTK yang dijalankan. Seterusnya, guru melihat
kepada tahap keupayaan dan kemampuan mereka untuk menentukan
kecenderungan mereka ke arah mana. Hal ini jelas menunjukkan
bahawa Program Keusahawanan dapat mewujudkan kesedaran murid
untuk melangkah ke dunia pekerjaan berdasarkan minat, keupayaan
dan kecenderungan. Menurut Blackmon (2008) juga pengalaman kerja
yang sesuai membolehkan murid untuk meneroka pelbagai peluang
kerjaya sementara mengenal pasti minat kerjaya mereka, kebolehan, dan
keperluan yang berpotensi ke arah kehidupan bermakna.

Kesediaan pengalaman kerjaya murid sekolah ini juga adalah
berdasarkan penerokaan bidang kerja melalui struktur program dalam
Program Keusahawanan, PK Possible, Buying Seats atau Job Coaching.
Murid menunjukkan tingkah laku dan komitmen kerja yang baik untuk
menguasai dalam bidang yang telah diceburi adalah disebabkan bidang
kerja tersebut dapat memenuhi minat mereka. Tempoh latihan industri
selama tiga bulan membolehkan mereka membuat penilaian kendiri
untuk memastikan kesesuaian bidang kerja bergantung kepada minat
dan pilihan mereka. Nietupski et al. (2006) juga sependapat kerana kunci

Terdapat pelbagai cabaran dalam pelaksanaan Program Transisi
Kerjaya (PTK) untuk Murid Berkeperluan Pendidikan Khas (MBPK)
Masalah Pembelajaran (MP), namun terbukti bahawa pihak yang
terlibat dapat menangani setiap isu dan cabaran yang timbul kerana
mampu menjalankan PTK tersebut dengan jayanya. Antara cabaran-
cabaran yang wujud dalam pelaksanaan PTK ini adalah pemahaman
konsep transisi kerjaya, pernyataan dari peringkat dasar, sikap ibu bapa,
penerimaan murid, tempat latihan, pekerjaan dan faktor kewangan.
Kefahaman guru dan ibu bapa terhadap konsep sebenar transisi bagi
MBPK MP menjadi cabaran dalam pelaksanaan program tersebut adalah
disebabkan kekurangan maklumat berkaitan program tersebut. Walau
bagaimanapun, pihak sekolah perlu menerangkan pelaksanaannya
kepada keluarga MBPK MP kerana perlu memainkan peranan dengan
memulakan dan menerangkan pelaksanaan PTK terhadap MBPK MP
kepada keluarga murid tersebut. Abdullah et al. (2015) menyokong hal
ini kerana kekurangan sumber dan maklumat menyebabkan sukar untuk
mendapatkan kerjasama keluarga dan masyarakat dalam melaksanakan
sesuatu program ke arah masa depan kerjaya MBPK MP.

Seterusnya ia akan menjadi cabaran dalam meningkatkan kesedaran
dan bimbingan terhadap laluan pendidikan dan kerjaya untuk MBPK di
sekolah (Kementerian Pelajaran Malaysia, 2012). Selain itu, pernyataan
dari peringkat dasar tentang prosedur pelaksanaan yang masih samar
kerana tiada punca kuasa yang jelas tentang pelaksanaan program
tersebut yang menyukarkan kerjasama dengan industri. Mohd Yusuf &
Mohd Yasin (2014) menyokong kenyataan ini kerana mendapati aspek
keperluan dalam penyaluran perkhidmatan pendidikan untuk MBPK
ialah pernyataan arahan di peringkat dasar pendidikan, latihan dan
pengurusan sumber manusia, program pembangunan diri, interaksi
kolaborasi, penempatan pekerjaan dan penglibatan ibu bapa.

